
FORSETABRÉF 63 
10. nóv. 

um að reglulegt Alþingi 1959 skuli koma saman til fundar 

föstudaginn 20. nóvember 1959. 

Forseti ISLANDS 
gjörir kunnugt: 

Ég hef ákveðið samkvæmt tillögu forsætisráðherra, að reglulegt Alþingi 1959 

skuli koma saman til fundar föstudaginn 20. nóvember 1959. 

Um leið og ég birti þetta, er öllum, sem setu eiga á Alþingi boðið að koma 

nefndan dag til Reykjavíkur og verður þá Alþingi sett að lokinni guðsþjónustu i 
dómkirkjunni, er hefst kl. 13.30. 

Gjört að Bessastöðum, 10. nóvember 1959. 

Ásgeir Ásgeirsson. 
(L. S.)   

Emil Jónsson. 

AUGLÝSING 64 
20. nóv. 

um skipun og skipting starfa ráðherra o. fl. aði 

Eftir tillögu forsætisráðherra og samkvæmt 15. gr. stjórnarskrárinnar hefur 
forseti Íslands í dag sett eftirfarandi ákvæði um skipun og skipting starfa ráð- 
herra o. fl.: 

I. Forsætisráðherra Ólafur Thors. Undir hann heyra eftirgreind mál: Stjórnar- 
skráin, mál, er varða forsetaembættið, Alþingi, nema að því leyti, sem öðru 
vísi er ákveðið, almenn ákvæði um framkvæmdastjórn ríkisins, skipun ráð- 
herra og lausn, forsæti ráðuneytisins, skipting starfa ráðherranna, mál, er 
varða stjórnarráðið í heild, hin íslenzka fálkaorða og önnur heiðursmerki. 
Þingvallanefnd og mál varðandi meðferð Þingvalla. Ríkisbúið að Bessastöðum. 
Athuganir á efnahagsmálum í umboði ríkisstjórnarinnar allrar. 

IL Ráðherra Bjarni Benediktsson. Undir hann heyrir dómaskipan, dómsmál, þar 
undir framkvæmd refsidóma, hegninga- og fangahús, tillögur um náðun, veit- 
ing réttarfarslegra leyfisbréfa, málflutningsmenn, lögreglumálefni, þ. á m. 
gæzla landhelginnar og löggjöf um verndun fiskimiða landgrunnsins, áfengis- 
mál, strandmál, sifjaréttarmál, erfðaréttarmál, persónuréttarmál, eignarréttar- 
mál, yfirfjárráðamál, lög um kosningar til Alþingis og kjördæmaskipting, 
umsjón með framkvæmd alþingiskosninga, ríkisborgararéttur, útgáfa Stjórn- 
artíðinda og Lögbirtingablaðs, húsameistari ríkisins, Ríkisprentsmiðjan 
Gutenberg. Kirkjumál. Heilbrigðismál, þar undir sjúkrahús og heilsuhæli. 
Iðju- og iðnaðarmál, þar undir Iðnaðarbankinn, Iðnaðarmálastofnun Íslands, 
útflutningur iðnaðarvara. Sementsverksmiðja ríkisins. Landsmiðjan, iðnfélög, 
örvggisettirlit. Einkaleyfi. 

III. Ráðherra Emil Jónsson. Undir hann heyra sjávarútvegsmál, nema að því leyti, 
sem öðruvísi er ákveðið, þar undir Fiskifélagið, Fiskimálasjóður og Fisk- 
veiðasjóður Íslands, síldarútvegsmál (sildarverksmiðjur og sildarútvegsnefnd), 
siávarvöruiðnaður og útflutningur sjávarafurða. Vita- og hafnamál, strand- 
ferðir. Almenn siglingamál, þar undir atvinna við siglingar. Skipaskoðun 
ríkisins, Eimskipafélag Íslands h.f. Félagsmál, almannatryggingar, atvinnu- 

bótamál, atvinnuleysistryggingar, Brunabótafélag Íslands, vinnudeilur, sveita- 
stjórnar- og framfærslumál, nema að því leyti, sem öðruvísi er ákveðið. Barna- 
heimili. Félagsdómur. Almenn styrktarstarfsemi, þar undir styrkveitingar til 
berklasjúklinga og annarra sjúklinga, sem haldnir eru langvinnum sjúkdóm- 
um, sjúkrasjóðir, ellistyrktarsjóðir, öryrkjasjóðir, slysatryggingasjóðir, lifs- 
ábyrgðarsjóðir og aðrir tryggingasjóðir. Húsnæðismál, þar undir byggingar- 
félög. Mælitækja- og vogaráhaldamál. Veðurstofan. 
Ráðherra Guðmundur Í. Guðmundsson. Undir hann heyra utanríkismál, fram- 

kvæmd varnarsamningsins, þ. á m. lögreglumál, dómsmál, tollamál, póst- og 
símamál, flugmál, radarstöðvarnar, heilbrigðismál, félagsmál og önnur þau 
mál, er leiða af dvöl hins erlenda varnarliðs í landinu. Gildir þetta um varn- 
arsvæðin og mörk þeirra. 
Ráðherra Gunnar Thoroddsen. Undir hann heyra fjármál ríkisins, þar undir 
skattamál, tollamál og önnur mál, er varða tekjur ríkissjóðs, svo sem ef verzlun 
er rekin til að afla ríkissjóði tekna, undirskrift ríkisskuldabréfa, fjárlög, fjárauka- 
lög og reikningsskil ríkissjóðs, hin umboðslega endurskoðun, embættisveð. 
Eftirlit með innheimtumönnum ríkisins, laun embættismanna, eftirlaun, lífeyrir 

embættismanna og ekkna þeirra, peningamál, þar undir peningaslátta. Yfirleitt 
fer þessi ráðherra með öll þau mál, er varða fjárhag ríkisins eða landsins í 
heild, nema þau eftir eðli sínu eða sérstöku ákvæði heyri undir annan ráðherra. 
Hagskýrslugerð ríkisins. Almannaskráning. Framkvæmdabanki Íslands. Tekju- 
stofnar sveitar- og bæjarfélaga og gjaldskrár þeirra. Mæling og skrásetning 
skipa. 
Ráðherra dr. Gylfi Þ. Gíslason. Undir hann heyra menntamál, þar undir skólar, 
sem ekki eru sérstaklega undanteknir, útvarpsmál og viðtækjaverzlun. Mennta- 
málaráð Íslands, Þjóðleikhús og önnur leiklistarmál, tónlistarmál, kvikmynda- 
mál, söfn og aðrar menningarstofnanir, sem reknar eru eða styrktar af ríkinu. 
Atvinnudeild háskólans. Rannsóknarráð ríkisins. Önnur mál, er varða vísindi 
og listir. Barnaverndarmál. Skemmtanaskattur. Félagsheimilasjóður. Íþrótta- 
mál. Bókasöfn og lestrarfélög. Iðnaðarnám. Viðskiptamál, þar undir innflutn- 
ingsverzlun, gjaldeyrismál og verðlagsmál. Bankamál, að svo miklu leyti, sem 
einstakir bankar eru ekki undanteknir. Efnahagssamvinnan (OEEC), alþjóða- 
fjármálastofnanir og erlend tækniaðstoð. Innkaupastofnun ríkisins. Ferða- 
skrifstofa ríkisins. 
Ráðherra Ingólfur Jónsson. Undir hann heyra landbúnaðarmál, þ. á m. útflutn- 
ingur landbúnaðarafurða, ræktunarmál, þ. á m. skógræktarmál og sandgræðslu- 
mál, búnaðarfélög, búnaðarskólar, garðyrkjuskólar, húsmæðraskólar í sveitum, 
dýralækningamál, þjóðjarðamál. Búnaðarbanki Íslands. Áburðarverksmiðjan 
h.f. Vega- og brúamál. Flugmál, þ. á m. flugvallarekstur. Póst-, síma- og loft- 

skeytamál. Kaupfélög og samvinnufélög. Rafmagnsmál, þ. á m. rafmagnsveitur 
ríkisins og rafmagnseftirlit, vatnamál, þar undir sérleyfi til vatnsorkunotkunar, 
jarðboranir eftir heitu vatni og gufu. Námurekstur. 
Ráðherrafundi skal halda um nýmæli í lögum og mikilvæg stjórnarmálefni. 

Svo skal og ráðherrafundi halda, ef einhver ráðherra æskir að bera þar upp mál. 

um 

Með úrskurði þessum er úr gildi felldur forsetaúrskurður frá 23. desember 1958, 
skipun og skipting starfa ráðherra o. fl. 

Þetta birtist hér með öllum þeim, er hlut eiga að máli. 

Forsætisráðuneytið, 20. nóvember 1959. 

Ólafur Thors.   
Birgir Thorlacius


